
Minisiriw ka landaɲɔgɔnye sigira Wagadugu, Arabalon tile 16, saan 2025 

Funtenibakalo ra, a daminana lɛɛri 9 tuma na, ka laban lɛɛri 11 tɛmɛnin miniti 

39, ni Kapitɛni Iburayimu TARAWORE ka ɲamɔgɔya ye, Faso Ɲamɔgɔba, 

Minisiriw ka ɲɔgɔnye ɲamɔgɔ. 

 

A ye ɲɔgɔnye sigikun  sɛbɛkuluw sɛgɛsɛgɛ ka latigɛliw ta. Ɲɔgɔnyekulu ye 

dalakunnafoniw di, a ye baara ɲamɔgɔya dɔw didi fana ka sɔrɔ  ka sira di jamana 

kɔkan lasigidenyabaara dɔw kɛli ma. 

I.1. SƐNƐ ANI BƐGƐNMARA NI MƆNINAFOLOW KA MINISIRISO 

TƆGƆ RA   

Minisiriw ka ɲɔgɔnyekulu ye siradilisariya kelen dɔ ta min kuun ye ka Faso 

bɛgɛnfagayɔrɔw lasagoli sigisariya jɔnjɔnw kɛ sariyalɔnniw ye jamana kɔnɔ.  

O siradilisariya nin tanin bina kɛ sababu ye, Faso bɛgɛnfagayɔrɔw lasagoli bi 

sariyasɛbɛw sɔrɔ walisa, a ka se k’a ka kɛtaw kɛ cogoɲuman na, ka bɛn ni  saan 

2014, samiɲakalo tile 24 ka siradilisariya  n°2014-

614/PRES/PM/MEF/MFPTSS ye, min bi jamana sɔrɔda forobabaarakɛdaw kuun 

kan. 

I.2. SƆRƆW NI NAFOLOKOW KA MINISIRISO TƆGƆ RA 

Minisiriw ka ɲɔgɔnyekulu ye siradilisariya kelen dɔ ta, min kuun ye ka lɔnniw 

ni fɛɛrɛw kalanyɔrɔ (UYƐFƐRI/ƐSITE) ka lɔli baarabololanin kɛ jama 

nafafɛnjɔnjɔn ye . O lɔli nin bina kɛ Dori ka sanfɛkalankɛyɔrɔ (CU) la. O seen 

fɛ, Dori sanfɛkalandenw  siyɔrɔ fana bina lɔ. 

O lɔli baarabololaniw seen fɛ,  kɛnɛ hɛkitari kɛmɛ sɔrɔra Dori mara kɔnɔ, nɔfɛko 

sɛgɛsɛgɛliw kɛra ka ban kabini saan 2021 sanlabankalo kɔnɔ. Nga, gwɛlɛyaw 

sɔrɔra dugukolo sɔrɔli ani latangali faan fɛ, min y’a to baaraw ma se ka daminɛ 

foo ka se bii ma. 

Baaraw ti se ka daminɛ ni mɔgɔw ma wili ka bɔ kɛnɛ nin kɔnɔ minkɛ, foo fɛɛrɛw 

ka kɛ joona, sariyasira kan, walisa mɔgɔw ka yɔrɔw ka bɔɔsi o la.  

Nin siradilisariya nin ka laɲini ye, ka lɔnniw ni fɛɛrɛw kalanyɔrɔ ani Dori 

sanfɛkalandenw  siyɔrɔ lɔli baarabololanin kɛ jama nafafɛnjɔnjɔn ye. A bina kɛ 

sababu ye lɔliw kɛnɛ ka sɔrɔ joona ani, lannaya bi basigi jamana bolodɛmɛlaw 

faan fɛ n’a sɔrɔra ko lɔliw sera ka kɛ. 

Nin siradilisariya nin bina kɛ sababu ye ka lɔnniw ni fɛɛrɛw kalanyɔrɔ ani Dori 

sanfɛkalandenw  siyɔrɔ lɔli baarabololanin kɛ jama nafafɛnjɔnjɔn ye, Dori 

sanfɛkalanyɔrɔ la. K’o baarabololanin kɛ jama nafafɛnjɔnjɔn ye, o ka kan k’a to 

mɔgɔw ka kɛnɛ sugandinin labila walisa baaraw ka kɛ. 

I.3. JAMANA LATANGALI MINISIRISO TƆGƆ RA. 

Minisiriw bɛnna kolasesɛbɛ dɔ kɔnɔnata kan, min kuun ye ka sira ɲini walisa 

polisiw ka ta saan 2025 kɔnɔ, ka tugu baarakɛlaw ani baaraɲinilaw ka 

ɲɔgɔndansiraw kɔ.  

Minisiriw ka ɲɔgɔnyekulu ye sira di walisa polisi komisɛri mugan (20) ani polisi 

ofisiye bii wɔɔrɔ (60) ka ta baarakɛlaw ka ɲɔgɔndansira fɛ. Ka fara, polisi 

komisɛri taan (10), polisi ofisiye taan (10) minw bi ni sekojɔnjɔn ye, ani 

polisimisɛn waga fila (2000) bina ta baaraɲinilaw ka ɲɔgɔndansira fɛ. O 

polisimisɛn waga fila nunu cɛma, mɔgɔ 50 bina kɛ mekanisiyɛnw ye, musodenw 

fana daa bina kɛ 50 ye. 

I.4. KITITIGƐ NI ADAMADENJOW MINISIRISO, MIN BI 

BAARAKƐƝƆGƆNYAW BASIGI NI BAARADABAW YE, JAMANA 

MASIRIW N’A DASIRIKAN KƆRƆSIBAGA TƆGƆ RA : 

Ɲɔgɔnyekulu ye bɛɛn sɔrɔ ɲɛfɔlisɛbɛ kelen kan ka ɲasin baarabololanin jɔnjɔn 

dɔw ma, saan 2025 kɔnɔ, kititigɛ ni adamadenjow minisiriso, min bi 

baarakɛɲɔgɔnyaw basigi ni baaradabaw ye, jamana masiriw n’a dasirikan 

kɔrɔsibaga tɔgɔ ra. 

O baarabololanin jɔnjɔn nunu b’a laɲini ka kɛɲɛ ni jamana ka cɛsiri ye ka taga 

latangali kɔlasegili ma jamana yɔrɔ bɛɛ ra ani,  kititigɛbolow ka segi ka sigi kura 

ye o ka dagayɔrɔw ra. O bi kɛ sababu ye fana ka lafasali di kititigɛbolow ma ni 

baarakɛminɛw ye walisa, o ka se ka sɛbɛw minɛcogo lateliya.   

O baarabololanin jɔnjɔn nunu bi tali kɛra : 

- Nuna ka kobakititigɛbolo (TEGEYI) labɛnkokura baaraw ra; 

- Nuna ka kasobon  labɛnkokura baaraw ra ;   

- Bogande ni Tugan ka kobakititigɛbolow labɛnkokura baaraw ni 

bonlɔcogoya n’a fɛɛrɛ ɲaɲiniw kɛli la;  

- Sɛbɛnninɔbɔnanw sɔrɔli ka di kititigɛbolow ma. 

O baarabololanin jɔnjɔn nunu musakada mumɛ bi bɛn dɔrɔmɛ miliyɔn kɛmɛ 

naani ni bii wolonwula ni wɔɔrɔ ani waga bii wolonwula ni saba ani kɛmɛ 

kɔnɔntɔn ni bii naani ni kɔnɔntɔn ani tama saba (476 073 949, 3) ma 

sefawari ra, wusuruw bɛɛ faranin kɔ.  

A warisarata bina bɔ jamana ka saan 2025 baaralatigɛnafolo le kɔnɔ. 

I.5. MINISIRISO MIN KA BAARAW ƝASINNA LƆLIW, SIRADILANW 

NI DUGUW MASƆRƆLI NƆGƆYALI TƆGƆ RA : 

Ɲɔgɔnyekulu ye sariya bololanin kelen lajɛ ka ɲasin jamana ka boon ni 

lɔlibaaraw sɛgɛsɛgɛlibaarada ka baaracogoya sariya labatoli ma. 

Zatu n°AN VII-0044/FP/PRES min tara saan 1990, samiɲakalo tile 23, ale 

sariya min sɔnna ko, jamana ka boon ni lɔlibaaraw sɛgɛsɛgɛlibaarada ka kɛ 

cikɛda ye, n’ale kelen le bi ni see ye ka bonlɔli ni lɔlibaaraw yɔrɔdugumakolo 

kalanw kɛ ani sɛgɛsɛgɛli minw bi lɔcogofɛɛrɛw ɲaya lajɛ  saan tan baara kɛnin 

kɔ. 

Sariya bololanin nin b’a laɲini ka jamana ka boon ni lɔlibaaraw 

sɛgɛsɛgɛlibaarada  ka baarakɛta nunu dɔw daa di, nga ka janto o baaraw 

kɛcogoɲuman na. Nin yɛlɛmalidon sababu bɔra jamana ka boon ni lɔlibaaraw 

sɛgɛsɛgɛlibaarada ka sebagaya dɔgɔyali le ra, ale min ti sera tuguni ka laɲinitaw 

bɛɛ dafa ani ka se k’o bɛɛ ɲanabɔ saratiwagati daganin kɔnɔ. A bina kɛ sababu 

ye ka guvɛrɛnɛman bilasira cogoɲuman na,  o ka senkan baara bololaninw kɛli 

la.  

Sariya baarabololanin ka lakurayali kuun ye sɛgɛsɛgɛlibaarada nin ka baaraw 

dayɛlɛli ye ka di kɛnyɛrɛye cikɛlaw ma, ni fɛɛrɛ siradisɛbɛw basiginin ye.  

Ɲɔgɔnyekulu sɔnna walisa sariya baarabololanin nin lase Jamana ka 

Makɔnɔfanga depitebulon ra sɛgɛsɛgɛli kanma. 

II. DALAKUNNAFONIW 

II.1. Minisiri min ka baaraw ɲasinna sɔrɔw ni nafolokow ma, ye kunnafoni 

caaman di ɲɔgɔnyekulu ma min dɔw ye: 

- Kunnafoni kelen, min y’a yira ko Burukina Faso bina tali kɛ Farafinna 

tilebenfan jamanaw ka ɲɔgɔnkunbɛnba ra, Dunuɲajamanaw ka nikileyɛri 

barika lasagoli baaradaba (AYIYEYA) bina min sigi Kotonu, Benɛn 

jamana na ka ɲasin kunnafoniw falenni ni baarakɛɲɔgɔnya ma nikileyɛri 

latangali koow kan, k’a ta saan 2025, samiɲadonkalo tile  06 loon ka se a 

tile 08 ma.  

 

O ɲɔgɔnye ra, dafɛjamanaw ka Duwaɲɛw le bina ɲɔgɔn kunbɛn. A b’a laɲini ka 

marabakulu nin ka gwɛlɛyaw ɲanabɔ nanmarafeereliw ani sariya ma sira di 

baara minw kɛli ma  kɛlɛli la, minw bi nikileyɛri ni arajo akitivite niin don n’o bi 

bɔsi sariya ka kɔrɔsili la.  

 

- Kunnafoni kelen, min y’a fɔ ko, Burukina Faso bina tali kɛ Sayɛli 

jamanaw ka jɛnkulu (AYEYƐSI) ka Duwaɲɛbaara ɲamɔgɔbaw ka 

ɲɔgɔnye ra, n’a bina sigi Bamakɔ saan 2025 kɔnɔ, k’a ta  samiɲadonkalo 

tile 15 ka se a tile  16 ma, Mali jamana na. Yann’o ɲɔgɔnye ka kɛ, 

Jɛnkuluba nin Duwaɲɛw ka maralibaara lɔnbagaŋanaw bina kɔn ka 

sigikafɔ kɛ saan 2025 ra, samiɲadonkalo tile 13 ka se a tile 14 loon ma.  

Duwaɲɛbaara lɔnbagaŋanaw ka ɲɔgɔnye bina sigi Duwaɲɛbaara ɲamɔgɔbaw ka 

ɲɔgɔnye tɛmɛnin ka kumagwɛlɛnw waleyacogo kan, o min tun kɛra saan 2024 

kɔnɔ, sumanmɔkalo tile 26 loon, Lome, Togo jamana na ani EYEYƐSI 

Jɛnkuluba ka minisiriw ka ɲɔgɔnkunbɛn, min tun ɲasinna kunsinyɔrɔw sɛnsɛnni 

ma ka taga sariya masalabolo faraninw ye ɲɔgɔn kan k’o kɛ kelen ye jango  

adamadenw ka sirakantagamaw  ni minanw tacogo ka lasogo cogoya kelen na. 

 

- Kumaɲɔgɔnya dɔ kɛra fana saan 2024 ka Fasokanubagaw ka dɛmɛwari 

waleyali jatilaban ani saan 2025 kalo saba fɔlɔw waleyacogo kan. 



                                                                                                                    Sɛbɛɲa 10,  19 kan 
PP-G N°014-2025 du 16 avril 2025 

Foo ka se saan 2024, sanlabakalo tile 31 loon ma, Fasokanubagaw ka dɛmɛwari 

hakɛ min kafora, o sera  d.175 685 016 862,2 ma sefawari ra kamasɔrɔ saan 

2023 ra, o warida tun ye d.99 039 007 100 ye sefawari ra, o b’a yira ko dɔ fara 

warida kan ka se 77,39 % ma kɛmɛsarada ra.  

Ka taga musakaw faan fɛ, wari kafoninw sababu fɛ, o ye Faso ka sagonan 

lafasalaw ka baarakulu ka baaramusakaw kɛ, ka fara o kan, o sera fana ka 

kɛlɛkɛminanaw san ka di kɛlɛkɛdenw ni kɛlɛkɛkuluw ma. d.150 000 000 000  

bɔra o musakaw kanma,  ka  d.145 834 191 222,4 sara sefawari ra, o min bi bɛn 

waleyali kiimɛhakɛ  97,22% ma kɛmɛsarada ra. 

Saan 2025 kalo saba fɔlɔw kɔnɔ, Faso kanubagaw ka dɛmɛwari waleyali bi 

tugura saan 2024 sirabaw kɔ. d.33 031 198 295,1 lajɛnna sefawari ra, o b’a yira 

ko n’a sangara ni saan 2024 taa ye au wagati kelen nin kɔnɔ, dɔ farara warihakɛ 

kan ka se 6,55% ma kɛmɛsarada ra. O wagati kelen nin na, musaka minw kɛra, o 

sera  d.25 124 140 000 ma, o bi nindonni kiimɛhakɛ kɛ 76,87% ye kɛmɛsarada 

ra. 

Ɲɔgɔnyekulu ye baarakɛlaw bɛɛ fo k’o waleɲuman lɔn sɔrɔnin ɲanamanw 

kanma. Minisiriw minw bi Faso kanubagaw ka dɛmɛwari lasago, ɲɔgɔnyekulu 

y’a fɔ olu ye ko, o ka baara waleyataw bɛɛ bila senkan jango dɔ ka fara wari 

kafotaw hakɛ kan an’a lasagocogo ka kɛ ka ɲɛ. 

II.2. Minisiri min ka baaraw ɲasinna cɛmancɛkalan, baarakalan ni 

fɛɛrɛkalan ma, ye kunnafoni di ɲɔgɔnyekulu ma Baaraw, lakɔlikalan ni 

baarakalan kunsinyɔrɔ lɔgɔba (SAMƆSIPE) labɛnni kan, min ɲasigira ka kɛ 

Wagadugu ka dunuɲajamanaw ni ɲɔgɔn cɛ sekoyirabaara lɔgɔba  kɔnɔ, saan 

2025 ra, samiɲadonkalo tile 02 ka se a tile 04 ma. 

SAMƆSIPE  siɲɛ 1lɔ bina kɛ kumakun nata le kan « Lizinibaaraw ni dumukafa 

ka gwɛlɛyaw Burukina Faso kɔnɔ: baarakalan ka kan ka ɲasin baara 

jumanw le ma walisa k’o gwɛlɛyaw ɲanabɔ ? ». 

O kumakun sugandili b’a laɲini ka yɛlɛmaliw don kalankɛyɔrɔw ka 

kalankɛcogow kɔnɔ walisa, o ka kalanw ka bɛɛn jamana ka laɲinitakuraw ma. 

Burukina Suudu Bawudɛ ni  Burukina ka sebagayaw lasagoli baaradaba le bina 

lɔgɔba nin labɛn. A ka laɲinita ye jɔnjɔn na, ka kunnafoniw di funangew ma ani 

k’o waju baarakalan suguw kan, minw bi se ka kalan jamana kɔnɔ, o bina kɛ 

sababu ye fana ka baara ɲanaman waleyataw bila o bolo kɔrɔ, minw bin’o dɛmɛ 

k’o niin don ka ɲɛ baarakɛlaw cɛma.  

SAMƆSIPE  siɲɛ 1lɔ nin kanma, kumafalenw bina kɛ baaraw ni baarakalan 

kunsinyɔrɔw kan, baaralɔnbagaŋanaw bina ladilikanw di kalandenw, lakɔlidenw 

ni kalandenbaw ni baaraɲinilaw ma, baarakɛɲɔgɔnyaw fana  bina basigi 

lakɔlisow ni kɛnyɛrɛyebaaradaw cɛ, o kɛta minw bɛɛ ka magwɛnta ye, ka 

funangew labɛn k’o ɲasin baaraw ma, minw bin’o don baarakɛlaw cɛma jango, o 

k’o ka baara tɔnɔbɔ ka ɲɛ. 

 

 

 

 

 

 

 



                                                                                                                    Sɛbɛɲa 12,  19 kan 
PP-G N°014-2025 du 16 avril 2025 

 

 

 

 

 

 

 

 

 

 

III. BAARA  ƝAMƆGƆYAW  DILI 

III.1. YƐRƐKUNBAARAW ƝAMƆGƆYA DILI  

A. MINISIRISO MIN KA BAARAW ƝASINNA SƐNƐ ANI 

BƐGƐNMARA NI MƆNI NAFOLOW  MA TƆGƆ RA 

- An balimancɛ Hamade WEDIRAWOGO, Matirikili 87 299 M, 

Bɛgɛnmara lɔnbagaŋana, kilasi 1lɔ, eselɔn 8nan, a kɛra Faso batuwariw 

lasagolibaarada Ɲamɔgɔba ye. 

 

B. SƆRƆW NI NAFOLOKOW KA MINISIRISO TƆGƆ RA  

 

- An balimancɛ Poli YAMEWOGO, Matirikili 39 656 T, Lanpow lasagoli 

ɛnsipɛkitɛri,  kilasi 1lɔ, eselɔn 13nan, a kɛra Dugukolokɛnɛw bonya n’o 

sɔngɔ lɔnni baaraw ɲamɔgɔ ye; 

- An balimancɛ Inusa WEDIRAWOGO, Matirikili 59 861 W, Lanpow 

lasagoli ɛnsipɛkitɛri, kilasi 1lɔ, eselɔn 7nan, a kɛra Bagirepoli ka Lanpokow 

ɲayirali lɔnbaga ye ; 

- An balimancɛ Wɛndilasida Deni TIYƐMUTORE, Matirikili 334 206 T, 

Lanpow lasagoli ɛnsipɛkitɛri, kilasi 1lɔ, eselɔn 3nan, a kɛra Lanpow 

lasagolibaaraw ɲamɔgɔ ye Ziro maraba ra ; 

- An balimancɛ Eriki WEDIRAWOGO, Matirikili 294 312 Z, Nafolow 

lasagoli ɛnsipɛkitɛri,  kilasi 1lɔ, eselɔn 5nan, a kɛra Sangiye Maraba 

warimarala ye. 

C. MINISIRISO MIN KA BAARAW ƝASINNA JAMANA 

LATANGALI MA 

- An balimancɛ Benewɛnde SANKARA, Matirikili 119 404 P, 

Polisikuluba  ka komisɛri, kategori 1, jala 3nan, eselɔn 3nan, a kɛra Minisiri 

ka nɔnabila ye ; 

- An balimancɛ Sɛki Hamɛdi DUSA, Matirikili 217 563 T, Polisikuluba  

ka komisɛri, kategori 1, kilasi 3nan, eselɔn 2nan , a kɛra Minisiri ka nɔnabila 

ye ; 

- An balimanmuso Fenhayi Mayimuna TARAWORE/KARAMA, 

Matirikili 326 916 N, Kalan ni sɛnsɛnni baarakɛla, kilasi 2nan, eselɔn 5nan, 

a kɛra Minisiri  ka nɔnabila ye ; 

- An balimancɛ Ogusitɛn SAWADOGO, Ofisiye, a kɛra Kititigɛkow ni 

bɛnbaliyaw Ɲamɔgɔ ye ; 

- An balimancɛ Abudɛli Kabiru Sayidu SAWADOGO, Ofisiye, a kɛra 

Baarakɛlaw lasagoli ɲamɔgɔ ye Jamana ka damanbɔyɔrɔw  latangali 

baarada (ONASIMU) ra. 

D. MINISIRISO MIN KA BAARAW ƝASINNA JAMANA 

KƆKANKOW, DAFƐJAMANAW KA BAARAKƐƝƆGƆNYAW ANI 

JAMANADEN MINW SIGININ BI JAMANA KƆKAN MA TƆGƆ 

RA, 

- An balimanmuso Eliyele Nadine TARAWORE/BAZIYE, Matirikili 105 

152 F, Jamana kɔkankow lasagoli kɔnseye, kilasi 1lɔ, eselɔn 10nan, a kɛra 

Minisiri  ka nɔnabila ye ; 

- An balimanmuso Mariyamu FOFANA, Matirikili 59 731 E, Jamana 

kɔkankow lasagoli kɔnseye, kilasi 1lɔ, eselɔn 13nan, a kɛra Baarakɛnafolo 

baarabololanin 029 « Jamana caaman ka baarakɛɲɔgɔnya» ɲamɔgɔ ye 

ka far’a ka ɲamɔgɔya kɔrɔmanw kan, minw ye Jamana caaman ka 

baarakɛɲɔgɔnya ɲamɔgɔba ye; 

- An balimancɛ Tobiɲare Zaki GUBA, Matirikili 200 455 P, Jamana 

kɔkankow lasagoli kɔnseye, kilasi 1lɔ, eselɔn 6nan, a kɛra Jamana ka baaraw 

ŋanaya sabatili baarada ɲamɔgɔ ye ; 

- An balimancɛ Balebiyan Birino TIƝEGIRE, Matirikili 212 444 G, 

Jamana kɔkankow lasagoli kɔnseye, kilasi 1lɔ, eselɔn 5nan, a kɛra 

Lasigiden ka nɔnabila fɔlɔ ye Burukina Faso ka Lasigidenso ra Adisabeba 

(Etiyopi). 

E. MINISIRISO MIN KA BAARAW ƝASINNA GUVƐRƐNƐMAN KA 

BAARAKUNDA, NI JAMA LATANGALI MA TƆGƆ RA,  

- An balimancɛ Tegawɛnde Alifirɛdi SƐNPORE, Matirikili 52 964 T, 

Baarakɛlaw lasagoli kɔnseye, kilasi 1lɔ, eselɔn 7nan, a kɛra Baarakɛnafolo 

baarabololanin 042 « Foroba maralida ka baarakɛlaw lasagoli » 

ɲamɔgɔ ye ka far’a ka ɲamɔgɔya kɔrɔmanw kan, minw ye Guvɛrɛnɛman 

ka baarakunda ɲamɔgɔba ye; 

- An balimancɛ Isa WEDIRAWOGO, Matirikili 216 826 K, baarakɛlaw 

ka joow kɔrɔsila, kilasi 1lɔ, eselɔn 7nan, a kɛra Baara lasagoli  ni Jama 

latangali ɲamɔgɔ ye Ɛsi marabakulu la. 

 

F. MINISIRISO MIN KA BAARAW ƝASINNA KUNNAFOLIJƐNSƐN, 

LƆNKO NI KƆRƆLENKO (LANDAKO), SEKOYIRABAARA NI 

ƝADENLƆGƆLƆ MA, TƆGƆ RA 

- An balimancɛ Isaka SALIGO, Matirikili 381 961 E, Lɔnko ni kɔrɔlenko 

cɛnnafolow lasagoli dɛmɛla, kilasi 1lɔ, eselɔn 2nan , a kɛra 

Kunnafolijɛnsɛn, lɔnko ni kɔrɔlenko, sekoyirabaara ani ɲadenlɔgɔlɔ 

ɲamɔgɔ ye Lorumu mara ra; 

- An balimancɛ Lukumani BADOLO, Matirikili 382 014 W, 

ɲadenlɔgɔlɔbaaraw lasagola, kilasi 1lɔ, eselɔn 2nan , a kɛra 

Kunnafolijɛnsɛn, lɔnko ni kɔrɔlenko, sekoyirabaara ani ɲadenlɔgɔlɔ 

ɲamɔgɔ ye Kuritɛnga mara ra. 

G. MINISIRISO MIN KA BAARAW ƝASINNA KƐNƐYAKO MA 

TƆGƆ RA, 

- An balimanmuso Yeri Silivi TARAWORE/YULI, Matirikili 231 505 K, 

Forobakɛnɛya dɔgɔtɔrɔ, kategori PA, kilasi 1lɔ, eselɔn 5nan , a kɛra Kɛnɛya 

ni denbaya lasagoli ɲamɔgɔ ye; 

- An balimancɛ Mahamadi TASANBEDO, Matirikili 118 892 W, 

Dɔgɔtɔrɔba, kategori PC, kilasi 1lɔ, eselɔn 4nan , a kɛra Sigiyɔrɔ jamakulu 

ka kɛnɛya lasagoli ɲamɔgɔ ye ; 

- An balimancɛ Dumapulɛ Vɛnsan BATIYENE, Matirikili 208 196 J, 

Dɔgɔtɔrɔŋana min bi banayɛlɛmataw kalan ani k’o sɛgɛsɛgɛ, kategori PA, 

kilasi 1lɔ, eselɔn 6nan, a kɛra Kɛnɛyabaaraw ka nafolo sɔrɔfɛɛrɛw 

lakurayali lasagolaŋana ye ; 

- An balimanmuso Mariyamu SAWADOGO/BAGAYA, Matirikili 273 

066 D, Tubabufuraw lɔnbagaŋana, kategori P, kilasi 1lɔ, eselɔn 4nan , a 

kɛra Farafin furakɛli n’a yɛlɛmayɛlɛmacogow lasagoli baaradabolo ɲamɔgɔ 

ye; 

- An balimancɛ Isa KONATE, Matirikili 245 650 H, Forobakɛnɛya 

dɔgɔtɔrɔ, kategori P, kilasi 1lɔ, eselɔn 3nan , a kɛra Kɛnɛya baaraw lasagoli 

ɲamɔgɔ ye Obasɛn marabakulu la. 

H. MINISIRISO MIN KA BAARAW ƝASINNA LIZINIBAARA, JAGO 

NI BOLOLABAARA MA TƆGƆ RA  

- An balimancɛ Eriki BASOLE, Matirikili 119 816 E, Sɔrɔw lasagoli 

kɔnseye, kilasi 1lɔ, eselɔn 9nan , a kɛra Wagadugu ka dunuɲajamanaw ni 

ɲɔgɔn cɛ sekoyirabaara lɔgɔba (SIYAWO) ɲamɔgɔba ye. 

I. MINISIRISO MIN KA BAARAW ƝASINNA SIGIYƆRƆ N’A 

LAMINI LADONCOGO, JII NI YƆRƆ SANIYALI MA TƆGƆ RA, 

- An balimancɛ Tidiyani NIKIYEMA, Matirikili 203 320 V, Sɛnɛ ni jii 

lasagolibaaraw lɔnbagaŋana, kilasi 1lɔ, eselɔn 9nan , a kɛra Jiyɔrɔw ka 

lɔlibaaraw ɲamɔgɔba ye ; 

- An balimancɛ Sere Kirɔnlalimi Felikisi SU, Matirikili 289 075 W, Sɛnɛ 

ni jii lasagolibaaraw lɔnbagaŋana, kilasi 1lɔ, eselɔn 2nan, a kɛra Jiyɔrɔw ka 

lɔlibaaraw yiriwali ɲamɔgɔba ye Jiyɔrɔw ka lɔlibaaraw lasagoli ɲamɔgɔsoba 

ra. 

III.2. FOROBABAARAW KA ƝAMƆGƆYA DILI  

Ɲɔgɔnyekulu ye lasigidenw sigi lasagolikulu nataw kɔnɔ : 

- Jamana sannifeerefɛnw donni n’o bɔli, jamana kɔnɔ  an’o tafɛɛrɛw ra; 

- Jamana ka kunnafoni bayɛlɛmalifɛɛrɛw latangali baarada (ANƐSI) ra, 

Minisiriso min ka baaraw ɲasinna ɛnfɔrimatiki tagamasiɲɛw lakurayali, 

Lapɔsiw ni Bɔlɔlɔ kumaɲɔgɔnyaw ma tɔgɔ ra. 

  Ɲɔgɔnyekulu ye lasigiden sigi Jamana sannifeerefɛnw donni n’o bɔli, jamana 

kɔnɔ  an’o tafɛɛrɛw ra lasagolikulu ɲamɔgɔya ra:  

A.  MINISIRISO MIN KA BAARAW ƝASINNA SƆRƆW NI 

NAFOLOKOW MA:  

 Ɲɔgɔnyekulu ye sariyaba fila (2) ta. 

 Sariyaba fɔlɔ bi mɔgɔ nataw sigi Jamana sannifeerefɛnw donni n’o bɔli, 

jamana kɔnɔ  an’o tafɛɛrɛw  lasagolikulu ra, saan saba (3) fɔlɔ baara ra. 

   Minisiriso min ka baaraw ɲasinna sɔrɔw ni nafolokow ma tɔgɔ ra :   

- An balimancɛ Mamadu SERE, matirikili 39652 W,  Lanpow lasagoli 

ɛnsipɛkitɛri ; 

- An balimancɛ Mumuni Giyɔmi MUMEWE, matirikili 49 351 C, 

Duwaɲɛw ka ɛnsipɛkitɛri jɔnjɔn.  

Lafasali ni sodasikɔrɔw ka Minisiriso tɔgɔ ra : 

- An balimancɛ Zowani Bilɛzi ONAJA, ofisiye. 

Minisiriso min ka baaraw ɲasinna jamana Latangali ma tɔgɔ ra :   

- An balimancɛ Zan Kolodi BASOLE, matirikili 111 477 S ,Polisi 

komisɛri jɔnjɔn. 

Minisiriso min ka baaraw ɲasinna sɛnɛ ani bɛgɛnmara ni mɔni nafolow  ma 

tɔgɔ ra : 

- An balimancɛ Alasani NIKIYEMA, matirikili 03 010 400 225 006 759, 

kɛnyɛrɛyebaaradaw lasagolikɛla, 

Minisiriso min ka baaraw ɲasinna sigiyɔrɔ n’a lamini ladoncogo, jii ni yɔrɔ 

saniyali ma tɔgɔ ra : 

- An balimancɛ Abu TARAWORE, matirikili 117567 H, Sigiyɔrɔ n’a 

lamini lasagoli kɔrɔsibaga    

Minisiriso min ka baaraw ɲasinna Lɔliw, siradilanw ni Duguw masɔrɔli 

nɔgɔyali ma tɔgɔ ra:  

Balimancɛ Loran Wɛndikuni KABERE, matirikili 241 883 P, Dugukolokalan 

ni damanw ɛnzeniyɛri . 

 Sariyaba filanan b’an balimancɛ Mamadu SERE, matirikili 39652 W,  

Lanpow lasagoli ɛnsipɛkitɛri  sigi Jamana sannifeerefɛnw donni n’o bɔli, jamana 

kɔnɔ  an’o tafɛɛrɛw  lasagolikulu ɲamɔgɔya la saan saba (3) fɔlɔ baara ra. 

B. MINISIRISO MIN KA BAARAW ƝASINNA ƐNFƆRIMATIKI 

TAGAMASIƝƐW LAKURAYALI, LAPƆSIW NI BƆLƆLƆ 

KUMAƝƆGƆNYAW MA :  

   Ɲɔgɔnyekulu ye sariya ta min b’an balimancɛ Abudulayi 

KIƝƐDIRIBEWOGO, matirikili 00 00 012 , Guvɛrɛnɛman ka baarafeeretaw 

dili baarakɛla,  sigi lasigiden ye Jamana ka kunnafoni bayɛlɛmalifɛɛrɛw latangali 

baarada (ANƐSI), lasagolikulu kɔnɔ, saan saba (3) fɔlɔ baara ra.                                                                                                                                                                                                                                                                         

